
Akayad amezwaru deg tmaziɣt 

Aḍris                                               Aɛraq deg tniri 

   Ilindi deg tegrest ruḥen-d kra n yiminigen seg tmurt n lalman ɣer unẓul n tmurt-nneɣ, akken 

ad sɛeddin kra n wussan deg uheggar.  

   Yiwet n tmeddit msefhamen ad ruḥen ad ẓren aɣelluy n yiṭij deg tɣaltin n udrar n ṭṭasili, ur 

wwin ara yid-sen amnir, bɣan ad ilin i yiman-nsen. Adeg i qesden yebɛed ɣef usensu, ɣef 

waya ddan di tkerrust n 4x4. 

Mi zegnen abrid, tewwet-d tɛeǧǧaǧt n waḍu d yijdi. Imir-nni yeffeɣ-iten leɛqel ur ẓrin d acu 

ara xedmen, ijdi-nni iɣum fell-asen tamuɣli teddun abrid ur iban anida, akken kra n wakud 

terked tɛeǧǧaǧt-nni, rsen-d seg tkerrust. idurar-nni n yijdi beddlen adeg, ur ufin ad ddun ɣer 

sdat ur ufin ad uɣalen ɣer deffir, semden abrid d tikli ɣef uḍar, ur iɛeṭṭel ara yiṭij yeɣli, imir-

nni mmeslayen gar-asen. Yenna-asen yiwen: « tikli deg yiḍ di tniri ur telhi ara». Uggaden ad 

d-mlalen iɣerṣiwen, dɣa qqimen anda akken i ten-yuɣ lḥal sɛeddan iḍ-nsen din. tanezzayt zik i 

bdan tikli ssaramen ad d-mmagren win ara ten-yawin ɣer usensu i deg llan. Ayen yekka wass 

nutni d tikli fad akked llaẓ ur ǧǧin ara deg-sen, armi d tamudi n tmeddit i walan ɣer wanda 

stewɛant wallen yiwen n wadeg ɛemren-t kra n yiqiḍunen. Sdukklen-d akk ayen id-yeqqimen 

seg tezmert-nsen, uzzlen ɣer din, mi wwḍen ufan d ittergiyen i izedɣen amkan-nni. Maca ur 

ssinen ara tutlayt-nsen, s tutlayt n yizamulen (yifassen) i ssawḍen ad msefhamen. 

   Fkan-asen ččan, ssensen-ten, tanezzayt wwin-ten ɣef yileɣman almi d asensu i deg 

ttilin, snemre-ten aṭas yiminigen-nni imi ur ten-ǧǧin ara ad mmten di tniri.  

Iseqsiyen: 

1-D acu-t wannaw n uḍris-a? 1 

2-Deg uḍris-a, anallas d agensay neɣ d azɣaray? D acu i t-id-yeskanen. 2 

3-D acu i yeǧǧan iminigen-nni ad ɛerqen? (0,5+0,5) 

4-Amek i xedmen imi d-yeɣli yiḍ? 1 

5-amek i msefhamen d yittergiyin? 0,5 

6-ɣef wacu i d-uɣalen ɣer usensu? 0,5 

7- Ssufeɣ-d tignatin n uḍris-a (ilmend n uzenziɣ n wullis). 3 

8- Seɣti tucḍiwin n tira yellan deg uḍris-a: 3 

   Taqbaylita, ma yella ur tt-nesseqdec ara nukkni ad temmet. ad tt-yesseqdec uberrani !!! ihi 

ma yella ur tt-nesseqdec ara, t-uɣal am wakken ad d-tḥerreḍ taferka ad tt-teǧǧeḍ ad ttyali 

umadaɣ. ihi ur tegiḍ ara azal ula i wid yemmuten fell-as, i wid yettnaɣen fell-as. 

   Taqbaylit d leqdic ara tt-yesmeɣren, acku ma tenniḍas rǧu ad tt-ḥadreɣ ad tt-terreḍ deg 

leqḍen, asmi ara tedlud fell-as ad tafeḍ-itt teftutes neɣ terka, ilaq ad tt-nesseqdec ɣas aṭas i aɣ-

d-tesqam a-t-an ur nefhim ara. ma yella neḥjebitt deg uxxam akken aɣ-tcebbeḥ tasga, ma 

nezwer nenǧer-itt i telqam yes ara nekrez tusna, ḥadret kan ad aɣ-tetlef ayen ur n-qeddec 

ikerref. 

   Ilaq ad tt-nḥader, acu kan mi ara ak-d-yini yiwen ḥader-itt mačči d tamellalt ad tebḍu, seḍs-

itt, seqdec-itt, ẓed-itt, gar-ak d leǧnas d asaru. ẓwer-d amextaf nǧer-itt, itran aken-id-teknu 

ɣur-wet ad neṭṭes di leɣrur … 

  Aseɣti ad yili akka : 

Tucḍa Aseɣti-ines 

Nǧerit Nǧer-itt 

 

9- Smed tafelwit-a: 2 

Amyag n tɣara Arbib 

Imlul ……….. 

…………. Aɣezfan 

…………. Amerẓagu 

Izwiɣ …………. 

 

Asenfali s tira: 6 

   Deg kra n yijerriden, glem-d tugna n taddart-ik amek i tettili deg tsemhay: anebdu, amwan, 

tagrest, tafsut. 

Ger tamawt: ilad ad yeddu weglam deg tenfalit-ik ilmend n uzenziɣ n uḍris agelman.   

 

 

Afud igerzen.   

